MAREA
ATLANTICA

A DIRECCION XERAL DE CALIDADE AMBIENTAL, SOSTIBILIDADE E CAMBIO
CLIMATICO DA XUNTA DE GALICIA

Maria Garcia Gémez, con , en calidade de concelleira e voceira do Grupo
Municipal da Marea Atlantica no Concello da Coruiia, no Pazo Municipal, Praza de Maria
Pita s/n, 15001 A Corunia, con correo a efectos de notificacion en mg.gomez@coruna.gal,

EXPONO:

- Que en data 11 de xaneiro de 2023 se publicou no DOG n° 7 a resolucion da
Direccion Xeral de Calidade Ambiental, Sostibilidade e Cambio Climatico de 19 de
decembro de 2022, pola que se outorga a autorizacion ambiental integrada con
numero de rexistro 2015-IPPC-71-360 para a planta de recepcion e pretratamento
de residuos xerados por bugues promovida por Limpieza Maritima de Oleos, S.L.
(Limpoil).

- Que mediante este escrito interpono, en tempo e forma, RECURSO DE ALZADA a
dita resolucion, en base as seguintes ALEGACIONS:

1- Sobre a ubicacidn das instalaciéns no Porto da Corufia

As instalacions de Limpoil para a recepcion e pretratamento de residuos de buques estan
situadas na Darsena de Oza, no limite leste do porto interior da Corufia, na boca da Ria do
Burgo. A sua localizacion extremeira no porto interior, colindante xa con areas de uso
publico e explotacions marisqueiras, constitie a principal eiva do proxecto e a principal
motivacion deste recurso de alzada. Un mal funcionamento do proceso, ben sexa por
neglixencia ou por accidente, poderia ocasionar verteduras de substancias perigosas para a
saude humana e o ecosistema, como xa ten acontecido no pasado.



Ma imaxe aprézase a ubicacién das instalaciéns de Limpoil na Darsena de Oza, fronte a
praia de Oza e o Club Nautico o Puntal, de gran afluencia vecifial. Na direccion oposta, cara
o oeste, o porto petroleiro coas instalacions de Repsol.

Fonte: Expediente da Autorizacion Ambiental Integrada de Limpoil.

Nunha vista xeral dos peiraos interiores da Corufia obsérvase a ubicacion extremeira da
planta de Limpoil, limitrofe con areas de uso publico. Tamén se amosan outros terrecs
portuarios adxacentes onde se desenvolven actividades netamente industriais, coma o porto
petroleiro ou o de San Diego, mais afastado do uso publico e os bancos de marisco.

Fonte: Paxina web da Autoridade Portuaria da Corufia. www.puertocoruna.com

2- Sobre as substancias obxecto de almacenaxe e pre-tratamento nas instalacions de
Limpoil e o seu proceso produtivo.

As instalacions de Limpoil prevén recibir principalmente, pero non so, residuos liquidos de
buques clasificados coma perigosos de tipo MARPOL — Anexo |, tipos A e C, que se
producen nas sentinas dos barcos.

Os residuos tipo A son xerados por buques ou residuos de carga de petrdleo cru. Chama a
atencion que Limpoil pase a asumir a xestion deste tipo de residuos dos que ata agora se
facia cargo a propia empresa Repsol, tendo en conta que esta se vai trasladar ao porto
exterior de Punta Langosteira a mais tardar en 2027.

Os residuos tipo C proceden das sentinas, das camaras de maquinas, dos equipos de

depuracion de combustibles e tamén de aceites dos motores dos buques.

Segundo recolle o Informe de Impacto Ambiental incorporado a Autorizacion Ambiental
Integrada:



Os residuos recibidos diferéncianse en funcion do estado no que se atopan e en funcion disto
procederase, asi:

« Residuos MARPOL con auga non emulsionada con hidrocarburos. A auga pode ser extraida mediante
a planta de pre-tratamento. Estes residuos serdn almacenados nun dos depositos de 65 m” e
someteranse ao pre-tratamento fisico para extraer a auga que contefien, unha vez extraida o residuo
olecso deixarase almacenado no mesmo deposito a espera de ser trasladado a planta de tratamento
autorizada.

» Residuo MARPOL formadeo por unha mestura emulsionada de hidrocarburos con auga. Neste residuo
non & posible realizar o pre-tratamento fisico para extraer a auga. Almacenarase nun dos depositos
de 65 m® a espera de ser trasladado a planta de tratamento autorizada.

» Ademais recibiranse e almacenaranse residuos de aceites nun depdsito de 28 m” a espera de ser
trasladados a planta de tratamento autorizada. Sobre estes residuos non se realizaran ningun pre-
tratamento fisico.

As previsions son someter a pretratamento ata 4000 t/ano. Almacenaranse ata 188 m3 de
residuos perigosos en tanques e outras 0,9 t de residuos NON MARPOL en zona cuberta
ata o seu traslado a xestor autorizado.

Os residuos chegaran a planta en camions cisterna, seran recibidos na zona de carga e
descarga e seran bombeados aos depésitos de almacenamento. Posteriormente, estes
residuos someteranse a un pretratamento fisico a través dunha planta separadora de augas
oleocsas, para a eliminacién da auga e almacenamento posterior dos residuos oleosos,
previo ao seu traslado mediante camiéns cisterna & planta de tratamento autorizado.

Os efectos indesexados desta operativa poden producirse por accidente ou mala praxe, o
cal poderia dar lugar a episodios de verteduras ao mar. O propio Informe de Impacto
Ambiental recofiece que o “risco cero” non existe, e que “os impactos quedan vinculados
principalmente a adecuada xestion que se realice da planta e das situaciéns accidentais que
podan producirse”

En resume, dado que as actuacions na fase de construcion non se considera que supofian impactos
significativos, e a actividade desenvolverase nun entorno industrial, ocupando unha pequena superficie
dentro do Peirac de Oza, dotade dos servizos de abastecemento, saneamento, electricidade,
comunicacion, etcétera; considérase que os impactos do proxecto se minimizaran e quedan vinculados
principalmente 3 adecuada xestion que se realice da planta e das situacions accidentais que poidan
producirse.

3- Sobre as posibles afeccions a outros usos que tefien lugar nesa area: bafo,
marisqueo, deportes nauticos, esparcemento.
3.1- As praias de Oza e Santa Cristina

Mo mapa de Zonas de Bafo do Sergas aprézase como o0s areais mais proximos as
instalacions de Limpoil contan augas de calidade "maritima excelente” (triangulo verde).

Mo caso da praia de Oza, a escasos 400 metros das instalacions de Limpoil, o areal conta
co distintivo Bandeira Azul ao recuperar en 2018 a calidade das augas “excelente” tras o
programa “Vertido Cero” do Concello da Corufia para a eliminacion sistematica de vertidos
de augas residuais.

A praia de Oza & unha zona moi frecuentada pola vecifianza dos barrios de Oza, Gaiteira,
Os Castros, Eiris, O Castrillon e outras zonas da Corufia, cun elevado valor simbélico:
tratase un pequeno areal rexenerado en 1994, despois da ocupacion da praia do Lazareto
en 1969 polas instalacions do asteleiro e tras anos de intensa reivindicacion social.

A praia de Santa Cristina atopase a 1 km das instalacions de Limpoil. Situada entre os
concellos da Coruna e Oleiros, veriase directamente afectada en episodios de vertedura,
sobre todo nos periodos nos que a marea esta subindo.

Mo Informe de Impacto Ambiental de Limpoil, a propia Direccion Xeral de Saude Publica da
Xunta de Galicia advirte dos efectos dunha eventual vertedura dos residuos liquidos da
planta e indica a carencias do proxecto no relativo a analise de riscos:



Tendo en conta esta documentacion, o 15.03.2017 recibese un segundo informe no que tras revisar a
documentacidn presentada, informa que por unha banda continda sen considerarse a posibilidade de
contemplar un plan de control e seguimento da calidade sanitaria das augas marifias, por outra, en
relacion co plan de emerxencia indica que o protocolo de contencion de derramo que o promotor
informa que ten en proceso de implantacion baixo os criterios da norma IS0 14001, deberia ser o
resultado dunha anélise dos riscos da actividade,

3.2- Os bancos marisqueiros da Ria do Burgo

A propia Direccion Xeral de Desenvolvemento Pesqueiro da Xunta de Galicia chama a
atencion no Informe de Impacto Ambiental de 2017 sobre as negativas consecuencias
dunha eventual vertedura de residuos de bugues na explotacion do marisco na ria do
Burgo:

A Direccion Xeral de Desenvolvemento Pesgueiro, remite o informe a efectos de protexer e conservar os

recursos pesqueiros, marisqueiros e de acuicultura, asi como para o mantemento da calidade das augas,
de acordo co establecido na Lei 11/2008, do 3 de decembro, de pesca de Galicia, e as sua modificacidns
posteriores. E fai unha serie de consideracions técnicas entre as que inclie a descricion do ambito
xeografico indicando que o Peirao de Oza atopase na parte interna da ria da Corufia clasificada como
Zona A estable segundo a Resolucion do 29 de abril de 2017 da Direccion de INTERMAC, polo que os
moluscos bivalvos extraidos podense comercializar directamente.

Recolle que atendendo ao Plan Hidroloxico da Demarcacion Hidrografica Galicia Costa, segundo a
clasificacion a ria da Corufia corresponde a masas de auga costeiras, que posten un bo estado xeral
(quimico e ecoldxico) segundo a sua avaliacion.

Tameén recolle e detalla que segundo a Orde do 23 de decembro de 2016 pola que se aproba o Plan
Xeral e explotacidn marisqueira para o ano 2017, a confraria da Corufia conta cun plan de explotacion
en autorizacion marisqueira, e dous plans especificos en zonas de libre marisqueo que estan preto da
zona onde se localizan as instalacions do proxecto.

Resume as caracteristicas do proxecto considerando os aspectos que poderian afectar 2 calidade das
augas e polo tanto aos bancos marisqueiros da Corufia, na recepcion dos residuos, almacenamento, pre-
tratamento fisico e bombeo, caseta de servizo e zona cuberta de servizo, indicando que no caso de que
se produzan vertidos accidentais dos produtos empregados as augas marifias ocasionarian un impacto
moi negativo sobre a calidade das augas e os organismos marifios, facendo fincapé nas consecuencias
debidas aos hidrocarburos aromaticos policiclicos. A continuacion describe as medidas preventivas e
correctoras recollidas no documento e o seguimento proposto a través do programa de vixilancia,

Os bancos de marisco estan ubicados na desembocadura da Ria do Burgo con diversas
modalidades de explotacion: marisqueo a pe, en embarcacion e mergullo. Os recursos
explotados son asi mesmo diversos: berberecho, ameixa (babosa, fina, japonesa, bicuda,
rubia), carneiro, caramuxo, cornicha, ourizo e chirla.

Fonte: Intecmar. http://ww3.intecmar.gal/Sigremar/

Verteduras accidentais serian especialmente nocivas durante os periodos nos que a marea
sube, que arrastrarian a contaminacion ria arriba.

Cabe destacar que actualmente se esta a acometer cun orzamento de 50 millons de euros a
dragaxe da ria do Burgo, precisamente co obxectivo de eliminar lodos toxicos depositados
durante décadas de verteduras industriais e proceder a continuacion & restauracion dos
bancos de marisco e a ampliacion da sua capacidade produtiva. Continuar consolidando
actividades potencialmente perigosas nesa zona da ria € un paso na direccion oposta deste
custoso proxecto de rexeneracion.

3.3- O deporte nautico

A praia de Oza é tamén escenario de diferentes modalidades de deporte nautico das que
gozan moitas persoas residentes na Corufia e en concellos vecifios:

- O Club Maritimo O Puntal, con mais de 500 socios dedicados a pesca deportiva

- Aescola de vela Playa de Oza

- A Sociedade Deportiva As Xubias, dedicada ao piragliismo
Mostra todos eles dunha crecente actividade de uso publico da area que tratamos, e que
colisiona de xeito cada vez mais evidente coas actividades industriais da Darsena de Oza.

4- Sobre a acumulacién de impactos na zona. Histérico e situacién actual

O litoral de Oza e a fachada da Ria do Burgo son unha area castigada por diversos
episodios de degradacion ambiental.



A xa mencionada desaparicion da praia de Lazareto coa construcion dos asteleiros
sumouselle a ocupacion doutra ampla area da costa polo peirao petroleiro nos anos 60 .

A vecifianza organizouse cando en 2001 a Autoridade Portuaria construiu, na parte da praia
situada entre o varadoiro e o faro de Oza, unha balsa de lodos toxicos con mercurio,
chumbo e PCBs procedentes do dragado do fondo dos peiraos, sobre a que actualmente se
asentan instalacions nauticas.

Tamén a inicios dos anos 2000 a vecifianza denunciou as descargas de carbén procedentes
do peirao de San Diego, que chegaban ata os barrios dos Castros e A Gaiteira deteriorando
a calidade do aire. Esta reivindicacion deu lugar a construcion, anos despois, da Medusa no
Peirao do Centenario.

En épocas mais recentes, a Conselleria do Mar da Xunta de Galicia viuse obrigada en
repetidas ocasions a ordenar o peche temporal ao marisqueo na Ria do Burgo, con motivo
dos elevados niveis de hidrocarburos aromaticos policiclicos que superaban os limites
legais.

Xa en relacion coa actividade que nos ocupa de Limpoil, cabe citar os episodios de
verteduras contaminantes a ria orixinados pola mala praxe da empresa. En 2002, a Policia
Local de Oleiros detectou a persoal da empresa matriz, Port-Vigo, vertendo material oleoso
polos sumidoiros dunha nave da urbanizacién Icaria. Tamén en 2002 se produciu un vertido
de aceites ao soltarse a mangueira do barco Gerion, que recollia residuos de limpeza e das
sentinas dos buques, vertendo uns 200 litros segundo relatan os medios de comunicacion.
En 2003, tamén segundo as mesmas noticias, un inspector de Capitania Maritima
denunciou ao mesmo barco Gerion de Limpoil por verter residuos contaminados con
hidrocarburos nos peiraos de Oza, presenciando como os lanzaba ao mar. Tamén se
comprobou que a embarcacion operaba de xeito irregular, con certificados caducados.

Fonte: La Opinion, 13.12.17
Jheeww | inion

a-24155851 .htmi

En 2009, a Autoridade Portuaria viuse obrigada a rescatar a concesion do servizo Marpol e
obrigar a sanear a parte da darsena utilizada pola empresa, para que retirase os residuos
solidos e oleosos que se acumulaban sen medidas de control.

Fonte: La Voz de Galicia, 18.10.09
https:/fwww.lavozdegalicia.es/noticia/coruna/coruna/2009/10/18/sanean-area-trabajo-utilizab

- ‘a-limpoil/0003 8045268

O risco de derrame accidental ou neglixente de residuos liquidos de buques e substancias
perigosas nas inmediacions da praia de Oza & maior, tendo en conta a acumulacion de
diversas instalacions perigosas na Darsena de Oza: tanques de subministro de combustible
e varadoiros para a reparacion de barcos estan tamén asentadas na zona. De feito, a
prensa local recolle repetidos incidentes e verteduras nesta area:



“Un vertido de gasoleo vuelve a ensuciar el mar en el muelle de Oza"

200 litros de combustible polo fallo en manobras de repostaxe dun barco.

Fonte: La Voz de Galicia, 18.5.2005
https://www.lavozdeqgalicia.es/noticia/coruna/2005/05/18/vertido-gasoleo-vuelve-ensuciar-ma
r-muelle-oza/0003_3739745.htm

“Un nuevo vertido de unos 3.000 litros de gaséleo contamina las aguas de la darsena de
Oza"

Fonte: La Voz de Galicia, 29.12.2009
https:/fwww.lavozdeqgalicia.es/noticia/coruna/2009/12/29/nuevo-vertido-3000-litros-gasoclec-c

“Los bomberos sofocan un incendio en la bcu:lega de un arrastrero varado en Oza”

Fonte: El Ideal Gallego, 13.7.2011
https://www.elidealgallego.com/texto-diario/mostrar/2365728/bomberos-sofocan-incendio-bo
dega-arrastrero-varado-0za

Os antecedentes recollidos na hemeroteca local ponen de manifesto que o risco de
verteduras € unha posibilidade real que remata afectando a outros usos desenvolvidos na
area de influencia das instalacions da Darsena de Oza.

5- Sobre as perspectivas de futuro

Na actualidade, gran parte da actividade industrial do porto da Corufia esta sendo
trasladada ao porto exterior. Se ben & previsible e desexable que os peiraos interiores
mantenan o seu musculo econdmico e o transito maritimo, a evolucién apunta que as
actividades mais pesadas, contaminantes e molestas se trasladaran a Punta Langosteira,
para deixar paso a procesos mais limpos e compatibles coa convivencia do porto e a
cidade.

Paralelamente, o Concello da Corufia esta a tramitar a Modificacion Puntual do PXOM na
APl 535 Ria do Burgo, no tramo delimitado entre o dique sur da Praia de Oza aoc norte e 0
limite municipal co municipio de Culleredo polo sur. O obxectivo é reducir edificabilidade e
mellorar a calidade ambiental da ordenacion urbanistica da fachada litoral a ria do Burgo.

Con esta Modificacion Puntual preténdese mellorar a calidade ambiental da ordenacién
urbana da Ria do Burgo, incorporando as recomendaciones de la "“Nueva Agenda Urbana”
(Habitat Ill) para facelo mais resiliente e ambientalmente sostible.

Ambos procesos, tanto o traslado da actividade industrial ao porto exterior, como a
reordenacion urbanistica da fachada maritima en xeral, e da Ria do Burgo en particular,
para mellorar a sua calidade ambiental e abrila ao disfrute da cidadania, contrastan coa
consolidadacion de actividades indistriais potencialmente perigosas en zonas limitrofes a
areas de uso publico.



Dado que a recollida de residuos liquidos e sélidos do convenio Marpol & obrigatoria para os
portos, conforme ao art. 4 do RD 128/2022, procede que a Autoridade Poertuaria da Corufia
procure unha ubicacion alternativa que non interfira co uso publico, a producion pesqueira e
marisqueira e os valores ecoloxicos da zona.

Por todo os os motivos expostos, SOLICITO:

- A estimacién do presente recurso de alzada contra a Resolucion de 19 de decembro
de 2022, pola que se outorga a autorizacion ambiental integrada con numero de
rexistro 2015-IPPC-71-360 para a planta de recepcion e pretratamento de residuos
xerados por buques promovida por Limpieza Maritima de Oleos, S.L. (Limpoil),
deixandoa sen efecto.

Na Corufa, a 11 de febreiro de 2023

Asdo: Maria Garcia Gomez



